
OʻQUVCHILARDA STEAM TAʼLIM YONDASHUVI ASOSIDA MUSTAQIL TAʼLIMNI AMALGA OSHIRISH 

DASTURLARI 

Annotatsiya 

Ushbu maqolada STEAM taʼlim yondashuvi orqali mustaqil taʼlimni amalga oshirishda turli kurslar va dasturlardan foydalanish 

haqida qiziqarli ma„lumotlar atroflicha keltirib o„tilgan. STEAM taʼlimni amalga oshiruvchi bir qancha kurslar platformasi 

mavjud boʻlib, unda turli yoshga qarab turli-xil narsalarni yaratish va koʻpgina sohalardan nazariy bilimlarini amaliyotga tatbiq 

etish imkoniyati mavjud. Bu koʻrinishdagi kurslarni mamlakatimiz taʼlim sohasida qoʻllash taʼlimning eng zamonaviy 

usullaridan biri sanalib, va hozirgi davr talabi ekanligi nazariy jihatdan asoslab berilgan. 

ПРОГРАММЫ РЕАЛИЗАЦИИ САМОСТОЯТЕЛЬНОГО ОБУЧЕНИЯ СТУДЕНТОВ НА ОСНОВЕ 

ОБРАЗОВАТЕЛЬНОГО ПОДХОДА STEAM 

Аннотация 

В данной статье представлена интересная информация об использовании различных курсов и программ при реализации 

самостоятельного образования посредством образовательного подхода STEAM. Существует ряд платформ курсов, 

реализующих обучение STEAM, с возможностью создавать разные вещи для разных возрастов и применять 

теоретические знания из многих областей. Использование курсов такого типа в сфере образования нашей страны 

считается одним из самых современных методов обучения и теоретически обосновано, что это требование 

современности.  

Ключевые слова: STEAM-образование, курс, программирование, оборудование, проектирование, алгоритмы, модели, 

роботы, компьютер. 

 

PROGRAMS FOR IMPLEMENTATION OF INDEPENDENT EDUCATION IN STUDENTS BASED ON THE STEAM 

EDUCATIONAL APPROACH 

Annotation 

In this article, interesting information about the use of various courses and programs in the implementation of independent 

education through the STEAM educational approach is presented. There are a number of course platforms that implement 

STEAM education, with the opportunity to create different things for different ages and apply theoretical knowledge from many 

fields. The use of courses of this type in the education sector of our country is considered one of the most modern methods of 

education, and it is theoretically justified that it is a requirement of the present time.  

Key words: STEAM education, course, programming, equipment, design, algorithms, models, robots, computer. 

 

Kirish. STEAM taʼlim yondashuvi orqali mustaqil taʼlimni amalga oshirish zamonaviy talimga yangicha yondashuv 

hisoblanadi va bu davlatlarda STEAM taʼlimni amalga oshiruvchi bir qancha kurslar platformasi mavjud boʻlib, unda turli 

yoshga qarab turli-xil narsalarni yaratish va koʻpgina sohalardan nazariy bilimlarini amaliyotga tatbiq etish imkoniyati 

mavjudligi bilan hozirda juda dolzarbdir. Bu koʻrinishdagi kurslarni mamlakatimiz taʼlim sohasida qoʻllash taʼlimning eng 

zamonaviy usullaridan biri sanalib, hozirgi davr talabi ekanligi dunyo ta‟limida yaqqol namoyon bo„lib bormoqda. 

Mavzuga oid adabiyotlar tahlili. MDH davlatlarida STEAM fanlar taʼlimini amalga oshirish muammosi oʻtgan oʻn yil 

ichida koʻpchilik tadqiqotchilarni eʼtiborini oʻziga jalb qilgan xususan, rossiyalik olimlar V.N.Chemekov, D.A.Krilov 

S.A.Lovyagin va A.S.Obuxov STEAM fanlar integratsiyasi orqali amaliy topshiriqlarni bajarishga qaratilgan amaliyotlarni 

yaratishni boshladilar. 

Tadqiqot metodologiyasi. Bu koʻrinishdagi kurslarni mamlakatimiz taʼlim sohasida qoʻllash taʼlimning eng zamonaviy 

usullaridan biri sanalib, va hozirgi davr talabi desak yangilishmagan boʻlamiz va bu kurslarni bir qanchasini sanab oʻtsak: 

Robototexnika Lego WeDo 2.0 kursi haqida maʼlumot beradigan boʻlsak, ushbu kurs Lego WeDo 2.0 platformasida 

oʻqitiladi va 1-4 sinf oʻquvchilari uchun moʻljallangan boʻlib, turli Lego modellarini qurish orqali robotika asoslarini 

oʻrganishadi borishadi. Kursning barcha mashgʻulotlari oddiydan murakkabgacha izchil oʻtish uchun moʻljallangan. Kurs 

davomida bolalar robotlar nima va ular qanday yasalishi haqida tushunchalarga ega boʻlib borishadi.  

 
Shu bilan bir vaqtda dasturlashni ham oʻrganish oʻquvchilarni STEAM fanlarni “jonli” kurinishga oʻtkazishda amaliy 

yordam beadi.  

Buning uchun Scratch dasturlash shu yoshdagi oʻquvchilar uchun Scratch dasturi dasturlash tilining asosiy tushunchalari 

va elementlariga oʻrgatadi. 

Robototexnika Mindstorms EV3 kursi haqida 5-8 sinf oʻquvchilari uchun moʻljallangan va unda oʻquvchilar dasturlash, 

algoritmlar, fizika va matematikani birlashtirgan holda oʻqishadi. 

 
Oʻquvchilar oʻz ishlarida datchiklar, giroskop, ultratovushli sensorlar va yanada murakkab dasturlash sxemalaridan 

foydalanishni bilib oladilar. Mindstorms EV3 kursining afzalliklari qudratli robotlar – hayvonlar, transport vositalari, avtoulovlar 

va elektr jihozlarini yaratish va boshqarish haqida bilib olishadi. Dasturlash bloklari, motorlar va sensorlarning turli xil 

kombinatsiyalari yordamida bolalar oʻz modellarini yurish, suhbatlashish, narsalarni ushlash, oʻylash, otish va oʻylagan har 

qanday harakatlarini bajarishga oʻrgatadilar. 

LEGO Mindstorms EV3 eng zamonaviy STEAM taʼlimiga asoslangan boʻlib, u 11-15 yoshdagi oʻquvchilar uchun yuqori 

texnologik darajaga koʻtarilish va mexanika, axborot texnologiyalari va avtomatlashtirish sohasidagi bilimlarini oshirishga 

koʻmaklashadi. 



 
Arduino robototexnika kursda Arduino elektron konstruktoridan foydalangan holda bunday qurilmalarni qanday yigʻish 

va dasturlashni oʻrganishadi. Arduino platformasi ochiq arxitekturaga va oddiy dasturlash tiliga ega. USB orqali osongina 

dasturlashtirilishi mumkin. 

 
Platformaga turli xil datchiklarni ulab, ular atrofdagi olam haqida maʼlumot olishlari mumkin, maʼlumotlarni 

kompyuterga yuborishlari va boshqa kompyuterga ulangan elementlarni boshqarishlari mumkin. 

Grafik dizayn kursi. Grafik dizayn asoslarini boshlangʻich tushunchalardan boshlab oʻrgatuvchi kurs hisoblanadi. 

Zamonaviy dunyoda dizayn sohasi ham eng istiqbolli va talabgor soha hisoblanadi. Deyarli har bir soha dizayn bilan bogʻliq. 

Kurs sizga dizaynning baʼzi professional sirlari, kompyuterda-harflarning turli koʻrinishidagi harakatlari animatsiyasi bilan bir 

qatorda tipografiyaning qonuniyatlarini, kompozitsiylarini hamda rang-tasvir koʻrinishlarini nazariy tushuntirish, balki ijodiy-

tajriba koʻnikmalarini shakllantirish, tabiatga nisbatan dunyoqarashni ham rivojlantirish, dizayn va uning dasturlari bilan 

tanishish imkonini beradi. [2] 

Oʻzbekiston Prezident maktablarida ushbu STEAM taʼlimi yondashuvni amalga oshirish oʻquvchilar mustaqil taʼlimini 

amalga oshirishda muayyan darajada xizmat qiladi. Bu oʻz-oʻzidan oʻsib kelayotgan yoshlarimizni kelajakda kashfiyotchi olimlar 

boʻlib etishishiga imkoniyatlar beruvchi yondashuvdir. Shunday ekan STEAM fanlarni “jonli” koʻrinishga keltirishda 

modellashtirish va raqamlashtirishdan foydalanish zaruriyati paydo boʻladi. Ushbu jarayonlarni amalga oshirishda turli blok 

sxemalar, modellashtirish va raqamlashtirish imkonini beruvchi kompyuter dasturlari fanlar xususiyatidan kelib chiqib amalga 

oshiriladi[7].  

Kompyuter texnikalarining va dasturlarini rivojlanishi obʼektni 3 D modellarini yaratish imkonini bermoqda. Obʼektni 3 

D modellarini yaratishda fundamentallik baribir STAEM fanlarni modellashtirishiga tayanadi. Bunda matematik modellashtirish, 

fizik modellashtirish, kimyoviy modellashtirish, biologik modellashtirish, texnik modellashtirish, va boshqa 

modellashtirishlardan foydalaniladi[4].  

1-5 sinflar uchun Tinkercad dasturi yordamida 3D modellashtirish asoslarini oʻrganish bilan birga ilk 3D obʼektlarni 

yaratish mumkin.  



 
3D modellashtirish usuli oʻyin sanoati, kino va animatsiya, robototexnika, arxitektura, dizayn va qurilish, tibbiyot va 

sanoatda keng tarqalgan[5]. Bu modellashtirishda oʻrganilayotgan obʼektlarning uch oʻlchovli fazoviy modelini yaratish 

jarayonlari hisoblanadi. Shu oʻrinda uning texnologik vazifasi-oʻrganilayotgan kerakli obʼektlarning hajmli-vizual tasvirini 

yaratishdan iboratdir. 

Tahlil va natijalar. Bu dasturlar bevosita koʻrish imkoniyati mumkin boʻlmagan jarayonlarni 3 D modellarini vertual 

koʻrinishga oʻtkazib, ekranda kurish imkoniyatini yaratib beradi va oʻquvchining jarayon haqida toʻliq tasavurga ega boʻlishiga 

yordam beradi. Oʻquvchilar After Effects va Cinema 4D dasturlari orqali turli xil video, gif va animatsiyalar yaratishadi. 

Xulosa va takliflar. Bunday dasturlarga boshlangʻich dasturlash tilini oʻrgatuvchi Python dasturini misol keltirib 

oʻtishimiz mumkin. U dasturlash tilining asosiy tushunchalari va elementlarini oʻrgatuvchi dasturdir. Shuni aytib oʻtishimiz 

joizki, Python dasturi barcha yoshdagi oʻquvchilar uchun bagʻishlanganligi bilan boshqa dasturlardan ajralib turadi. 

Shuningdek, STAEM fanlari qonuniyatlari va formulalarini kompyuter tiliga oʻtkazish formulalardagi berilgan 

kattaliklarni qiymati oʻzgarganda jarayonlarni oʻzgarishini koʻrsatuvchi dasturlarni fan mavzular boʻyicha ketma-ketlikni 

saqlagan holda darsliklar yaratilishi hamda oʻrganilgan va berilgan topshiriqlarni darsliklarda Qr-kodlar orqali berilishi 

oʻquvchilarni istalgan joyda Qr-kodni oʻquvchi qurulmalar orqali oʻqishi, berilgan topshiriqlarni bajarishi hozirgi zamon 

rivojlangan va raqamlashtirilgan fanini ifodalaydi. 

